
Cyflwyniad

Dyma'r Datganiad o Egwyddorion Buddsoddi a baratowyd gan Ymddiriedolwyr Cynllun Pensiwn
Eglwys Bresbyteraidd Cymru (y “Cynllun”). Mae'r datganiad hwn yn nodi'r egwyddorion sy'n rheoli'r
penderfyniadau ynghylch buddsoddiadau sy'n galluogi'r Cynllun i fodloni gofynion:

Deddf Pensiynau 1995, fel y'i diwygiwyd gan Ddeddf Pensiynau 2004;

Rheoliadau Cynlluniau Pensiwn Galwedigaethol (Buddsoddi) 2005 fel y'u diwygiwyd gan Reoliadau
Cynlluniau Pensiwn Galwedigaethol (Buddsoddi) (Diwygio) 2010;

Rheoliadau Cynlluniau Pensiwn Galwedigaethol (Buddsoddi a Datgelu) 2018;

Rheoliadau Cynlluniau Pensiwn Galwedigaethol (Buddsoddi a Datgelu) (Diwygio) 2019.

Wrth baratoi'r datganiad hwn, mae'r Ymddiriedolwyr wedi ymgynghori & Bwrdd Eiddo Eglwys
Methodistiaid Calfinaidd Cymru Neu Eglwys Bresbyteraidd Cymru, y Prif Gyflogwr, ac wedi cael cyngor gan
Barnett Waddingham LLP, ymgynghorwyr buddsoddi'r Ymddiriedolwyr. Mae Barnett Waddingham wedi'i
awdurdodi a'i reoleiddio gan yr Awdurdod Ymddygiad Ariannol.

Mae'r datganiad hwn wedi'i baratoi gan ystyried adolygiad Myners (2001) o fuddsoddi sefydliadol (gan
gynnwys diweddariadau dilynol), a deddfwriaeth Ariannu Cynlluniau.

Bydd yr Ymddiriedolwyr yn adolygu'r datganiad hwn o leiaf bob tair blynedd neu os bydd newid sylweddol
i unrhyw un o'r meysydd a gwmpesir gan y datganiad.

Nodir pwerau buddsoddi'r Ymddiriedolwyr yng Nghymal 5.4 o'r Weithred Ymddiriedolaeth a'r Rheolau
Diffiniol, dyddiedig 1 Hydref 1998. Mae'r datganiad hwn yn gyson &'r pwerau hynny.

Dewis buddsoddiadau

Polisi'r Ymddiriedolwyr yw pennu'r targed buddsoddi cyffredinol ac yna fonitro perfformiad eu rheolwyr
yn erbyn y targed hwnnw. Wrth wneud hynny, mae'r Ymddiriedolwyr yn ystyried cyngor eu cynghorwyr
proffesiynol, yr ystyriant eu bod yn gymwys ac yn brofiadol ar gyfer y rol hon.

Dirprwyir y broses o reoli asedau'r Cynllun o ddydd i ddydd i un rheolwr buddsoddi neu fwy. Nodir
manylion rheolwyr buddsoddi'r Cynllun yn yr Atodiad i'r Datganiad hwn. Caiff y rheolwyr buddsoddi eu
hawdurdodi a'u rheoleiddio gan yr Awdurdod Ymddygiad Ariannol, ac maent yn gyfrifol am ddewis stoc
ac am arfer hawliau pleidleisio.

Mae'r Ymddiriedolwyr yn adolygu priodoldeb strategaeth fuddsoddi'r Cynllun yn barhaus. Mae'r adolygiad
hwn yn cynnwys ystyried cymhwysedd parhaus y rheolwyr buddsoddi mewn perthynas a pherfformiad o
fewn y canllawiau a bennir. Bydd yr Ymddiriedolwyr yn ymgynghori a'r cyflogwr hefyd cyn diwygio'r
strategaeth fuddsoddi.

Amcanion buddsoddi

Mae'r Ymddiriedolwyr wedi trafod amcanion buddsoddi allweddol yn sgil dadansoddiad o broffil
atebolrwydd y Cynllun yn ogystal a'r rhwystrau y mae'r Ymddiriedolwyr yn eu hwynebu wrth gyflawni'r
amcanion hyn. O ganlyniad, prif amcanion buddsoddi'r Ymddiriedolwyr yw:

sicrhau bod y Cynllun yn gallu bodloni hawliadau'r aelodau o dan y Weithred Ymddiriedolaeth a'r
Rheolau wrth iddynt ddod yn ddyledus;

sicrhau elw gwirioneddol cadarnhaol hirdymor;

rheoli cyfnewidioldeb disgwyliedig yr elw er mwyn rheoli cyfnewidioldeb o ran lefelau cyfraniadau
gofynnol y Cynllun;

buddsoddi mewn asedau a hylifedd priodol a fydd yn cynhyrchu twf incwm a chyfalaf er mwyn talu, ar
y cyd achyfraniadau newydd gan aelodau a'r cyflogwr sy'n cyfranogi, gosty buddiannau y mae'r Cynllun
yn eu darparu nawr a'r buddiannau y bydd yn eu darparu yn y dyfodol;

lleihau'r risg y bydd yr asedau yn methu a bodloni'r rhwymedigaeth yn yr hirdymor;

lleihau costau hirdymor y Cynllun drwy sicrhau y gwneir yr elw mwyaf posibl ar yr asedau, gan ystyried
yr amcanion uchod.

Mae'r Ymddiriedolwyr yn ymwybodol o'r gydberthynas sy'n bodoli rhwng y portffolio buddsoddi penodol
a ddelir a lefel ariannu rhwymedigaethau'r Cynllun. Mae'r Ymddiriedolwyr wedi gwneud buddsoddiadauy
disgwylir iddynt gyflawni amcanion y Cynllun cystal ag sydd yn bosibl.

Y mathau o fuddsoddiadau i'w dal

Caniateir i'r Cynllun fuddsoddi mewn ystod eang o asedau gan gynnwys ecwitiau, bondiau, arian parod,
eiddo a dewisiadau eraill.

Mae'r Ymddiriedolwyr yn monitro'r cynnwys buddsoddi sy'n gysylltiedig a'r cyflogwr yn eu portffolio cyfan
o bryd i'w gilydd a byddant yn cymryd camau i'w newid os byddant yn darganfod ei fod yn cyfrif am fwy
na 5% o'r portffolio. Fel arfer, caiff y gwiriad hwn ei gynnal yn flynyddol gan archwilwyr y Cynllun.

Y cydbwysedd rhwng gwahanol fathau o fuddsoddiadau

Mae'r Cynllun yn buddsoddi mewn asedau y disgwylir iddynt gyflawni amcanion y Cynllun. Nodir y
gwahanol ddosbarthiadau o asedau yn yr Atodiad i'r Datganiad hwn.

Mae'r Ymddiriedolwyr wedi ystyried rhinweddau rheolaeth weithredol a goddefol ar gyfer elfennau
gwahanol o'r portffolio a gallant ddewis ffyrdd gwahanol o reoli dosbarthiadau gwahanol o asedau. Nodir
y trefniadau cyfredol yn yr Atodiad i'r Datganiad hwn.

O bryd i'w gilydd, gall y Cynllun ddal arian parod ac felly gall wyro oddi wrth ddyrannu asedau mewn modd
strategol neu dactegol er mwyn darparu ar gyfer unrhyw ofynion llif arian parod byrdymor neu unrhyw
eitemau annisgwyl eraill.

Mae'r Ymddiriedolwyr yn ymwybodol y bydd y cydbwysedd priodol rhwng gwahanol fathau o
fuddsoddiadau yn amrywio dros amser ac felly y bydd disgwyl i ddyraniad asedau'r Cynllun newid wrth i
broffil atebolrwydd y Cynllun aeddfedu.

6. Risgiau

6.1.  Mae'r Ymddiriedolwyr wedi ystyried y risgiau canlynol i'r Cynllun mewn perthynas &'i bolisi buddsoddi a'i
rwymedigaethau, ac wedi ystyried ffyrdd o reoli/monitro'r risgiau hyn:

Risg o gymharu
ar
rhwymedigaethau

Bydd yr Ymddiriedolwyr yn monitro ac yn adolygu'r strategaeth fuddsoddi mewn
perthynas a'r rhwymedigaethau ar y cyd a phob prisiad actiwaraidd. Wrth bennu'r
strategaeth fuddsoddi, ystyrir y lefel briodol o risg sydd ei hangen ar gyfer y strategaeth
ariannol fel y nodir yn Natganiad o Egwyddorion Ariannu'r Cynllun.

Risg o ran
cyfamod

Caiff teilyngdod credyd y cyflogwr a maint y rhwymedigaeth pensiwn o gymharu ag
asedau'r cyflogwr eu monitro'n rheolaidd. Caiff lefel briodoly risg buddsoddi ei hystyried
gan gyfeirio at gryfder cyfamod y cyflogwr.

Solfedd a
chamgymharu

Eir i'r afael a'r risg hon drwy'r strategaeth dyrannu asedau a phrisiadau actiwaraidd
teirblwydd parhaus. Mae'r Ymddiriedolwyr yn ymwybodol y gall y dyraniad asedau sydd
ei angen i leihau cyfnewidioldeb y sefyllfa o ran solfedd fod yn wahanol i'r un a fyddai'n
lleihau'r cyfnewidioldeb ar sail ariannu'r Cynllun.

Risg o ran
dyrannu asedau

Nodir manylion y broses o ddyrannu asedau yn yr Atodiad i'r Datganiad hwn a chaiff ei
monitro'n rheolaidd gan yr Ymddiriedolwyr.

Risg o ran rheolwr
buddsoddi

Mae'r Ymddiriedolwyr yn monitro perfformiad pob un o reolwyr buddsoddi'r Cynllun yn
rheolaidd ac yn cael cyfarfodydd rheolaidd a'r rheolwr hefyd fel y bo angen, yn flynyddol
fel arfer. Mae gan yr Ymddiriedolwyr gytundeb ysgrifenedig a'r rheolwr buddsoddi, sy'n
cynnwys nifer o gyfyngiadau ary ffordd y gall y rheolwr buddsoddi weithredu.

Risg o ran
crynodiad

Disgwylir i'r rheolwr buddsoddi reoli portffolios amrywiol ac i wasgaru asedau ar draws
nifer o gyfranddaliadau a gwarannau unigol.

Risg o ran
hylifedd

Mae'r Cynllun yn buddsoddi mewn asedaui'r graddauy caiff digon ohonynt eu dyrannu i
fuddsoddiadau hylifol y gellir eu trosi'n arian parod ar fyr rybudd o ystyried gofynion Ilif
arian parod y Cynllun. Mae gweinyddwyr y Cynllun yn asesu lefel yr arian parod a ddelir
er mwyn cyfyngu ar effaith y gofynion llif arian parod ary polisi buddsoddi.

Risg o ran arian
cyfred

Caiff rhwymedigaethau'r Cynllun eu mynegi mewn sterling. Gall y Cynllun gael ei amlygu
i arian cyfred tramor drwy fuddsoddi mewn asedau a fynegir mewn arian cyfred tramor
neu drwy reoli arian cyfred.

Colli buddsoddiad

Caiff y risg y bydd y rheolwr buddsoddi a'r gwarcheidwad yn colli buddsoddiad ei hasesu
gan yr Ymddiriedolwyr. Mae hyn yn cynnwys colledion y tu hwnt i'r rhai a achosir gan
symudiadau yn y farchnad (e.e. risg ddiofyn, gwallau gweithredol neu dwyll).

Risg o ran
llywodraethu

Disgwylir i'r rheolwr buddsoddi warchod yr asedau a ddelir yn dda ac ymgysylltu mewn
ffordd gadarnhaol mewn perthynas a'r asedau hynny. Mae'r Ymddiriedolwyr yn monitro
hyn a byddant yn adrodd ar arferiony rheolwyr yn eu Datganiad Gweithredu blynyddol.

Risg
Amgylcheddol,
Gymdeithasol a
Llywodraethu/
Hinsawdd

Mae'r Ymddiriedolwyr wedi ystyried y risgiau ariannol hirdymor i'r Cynllun a gallai
ffactorau amgylcheddol, cymdeithasol a llywodraethu, yn ogystal a risg o ran yr hinsawdd,
fod yn berthnasol yn ariannol. Bydd yr Ymddiriedolwyr yn parhau i ddatblygu eu polisi er
mwyn ystyried y rhain, ynghyd & ffactorau eraill wrth ddewis neu adolygu
buddsoddiadau'r Cynllun er mwyn osgoi colledion annisgwyl.

Elw disgwyliedig o fuddsoddiadau

Mae'r Ymddiriedolwyr yn ystyried y risg a'r elw buddsoddi cymharol y disgwylir i bob dosbarth o asedau
eu darparu. Caiff yr Ymddiriedolwyr eu cynghori ar y materion hyn gan eu cynghorwyr proffesiynol, y tybir
eu bodyn arbenigwyr cymwys. Fodd bynnag, dirprwyir y gwaith o ddewis buddsoddiadau o ddydd i ddydd
i'r rheolwr buddsoddi.

Mae'r Ymddiriedolwyr yn cydnabod bod angen gwahaniaethu rhwng elw nominal ac elw gwirioneddol a
rhoi ystyriaeth briodol i chwyddiant wrth wneud penderfyniadau a chymariaethau.

Wrth ystyried yr elw disgwyliedig o fuddsoddiadau, mae'r Ymddiriedolwyr yn cydnabod bod gan
ddosbarthiadau gwahanol o asedau elw disgwyliedig a chyfnewidioldeb disgwyliedig hirdymor gwahanol
yn dibynnu ar y rhwymedigaethau.

Ar 6l llunio'r strategaeth fuddsoddi, mae'r Ymddiriedolwyr yn monitro perfformiad y rheolwr buddsoddi yn
erbyn meincnod cytunedig mor aml ag sy'n briodol yn unol ag amodau'r farchnad a sefyllfa ariannu'r
Cynllun. Mae'r Ymddiriedolwyr yn cyfarfod a& rheolwyr buddsoddi'r Cynllun mor aml ag sy'n briodol, yn
flynyddol fel arfer, er mwyn adolygu perfformiad.

Gwireddu buddsoddiadau

Mae'r Ymddiriedolwyr wedi dirprwyo'r cyfrifoldeb am brynu a gwerthu buddsoddiadau i'r rheolwr
buddsoddi. Mae'r Ymddiriedolwyr wedi ystyried y risg o ran hylifedd y cyfeirir ati uchod.

Yn y pen draw, bydd yn rhaid i'r holl fuddsoddiadau gael eu gwerthu pan fydd y Cynllun yn dod i ben. Yn
y sefyllfa hon, mae'r Ymddiriedolwyr yn ymwybodol, pe bai'n rhaid gwerthu buddsoddiadau, y gallai gwerth
gwireddadwy rhai buddsoddiadau fod yn is na gwerth y farchnad a ddangosir yng nghyfrifon y Cynllun.

Ystyriaethau ariannol perthnasol, materion anariannol, arfer
hawliau i bleidleisio, a gweithgareddau ymgysylltu

Mae'r Ymddiriedolwyr wedi llunio polisiau mewn perthynas a'r materion hyn. Gellir gweld y polisiau hyn yn
Atodiad 2.

Polisi ar drefniadau a rheolwyr asedau

Cyn penodi rheolwr buddsoddi, mae'r Ymddiriedolwyr yn trafod y ffordd y mae'r rheolwr buddsoddi yn
mynd ati i reoli risgiau amgylcheddol, cymdeithasol a llywodraethu a risgiau sy'n gysylltiedig a'r hinsawdd
ag ymgynghorydd buddsoddi'r Cynllun, ac ym mha ffordd y mae polisiau'r rheolwr yn gyson & chredoau
buddsoddi'r Ymddiriedolwyr eu hunain.

Wrth benodi rheolwr buddsoddi, yn ogystal ag ystyried athroniaeth fuddsoddi, prosesau a pholisiau'r
rheolwr buddsoddi er mwyn nodi sut mae'n bwriadu sicrhau'r elw angenrheidiol o fuddsoddiadau, mae'r
Ymddiriedolwyr hefyd yn ystyried y ffordd y caiff risgiau amgylcheddol, cymdeithasol a llywodraethu a'r
risg sy'n gysylltiedig a'r hinsawdd eu hintegreiddio ynddynt. Os bydd yr Ymddiriedolwyr yn tybio bod
unrhyw agwedd ar y polisiau hyn yn anghyson a'u hamcanion buddsoddi eu hunain ar gyfer y rhan o'r
portffolio sy'n cael ei hystyried, byddant yn ystyried defnyddio rheolwr arall ar gyfer y mandad.

Mae'r Ymddiriedolwyr yn cynnal adolygiad o'r strategaeth o leiaf bob tair blynedd lle maent yn asesu
perthnasedd parhaus y strategaeth yng nghyd-destun aelodau'r Cynllun, eu nodau a'u credoau a'r

rhwystrau sy'n eu hwynebu. Mae'r Ymddiriedolwyr yn monitro'r ffordd y mae'r rheolwr buddsoddi yn mynd

10.4

10.5

10.6

10.7

10.8

10.9

10.12

i'r afael a risgiau amgylcheddol, cymdeithasol a llywodraethu a risgiau sy'n gysylltiedig a'r hinsawdd yn
flynyddol.

Os na fydd y rheolwr buddsoddiyn llwyddo i gyflawni'r nodau a ddisgwylir gan yr Ymddiriedolwyr mwyach,
gan gynnwys rheoli risgiau amgylcheddol, cymdeithasol a llywodraethu a risgiau sy'n gysylltiedig a'r
hinsawdd, yn y modd y disgwylir iddo wneud, bydd ei benodiad yn dod i ben. Mae'r Ymddiriedolwyr wedi
rhoi gwybod i'r rheolwr buddsoddiam hyn.

Caiff polisiau amgylcheddol, cymdeithasol a llywodraethu'r rheolwr buddsoddi eu hadolygu yng nghyd-
destun arfer gorau'r diwydiant a rhoddir adborth i'r rheolwr buddsoddi.

Mae'r Ymddiriedolwyr yn ymwybodol o effaith hirdymor ffactorau amgylcheddol, cymdeithasol a
llywodraethu a newid yn yr hinsawdd. Fodd bynnag, mae'r Ymddiriedolwyr yn cydnabod y gall newid mewn
gwerth o ganlyniad i risgiau amgylcheddol, cymdeithasol a llywodraethu a risgiau sy'n gysylltiedig a'r
hinsawdd ddigwydd dros gyfnod byrrach o lawer na newid yn yr hinsawdd ei hun. Mae'r Ymddiriedolwyr
yn cydnabod hyn yn eu trefniadau rheoli buddsoddiadau.

Wrth ystyried y modd y rheolir amcanion ar gyfer y rheolwr buddsoddi (gan gynnwys amcanion sy'n
ymwneud a risgiau amgylcheddol, cymdeithasol a llywodraethu a risgiau sy'n gysylltiedig a'r hinsawdd), ac
wrth fynd ati i asesu eu heffeithiolrwydd a'u perfformiad, mae'r Ymddiriedolwyr yn eu hasesu dros gyfnod
treigl. ' Ym marn yr Ymddiriedolwyr, mae'r defnydd o gyfnodau treigl, rhwng 3 a 5 mlynedd fel arfer, yn
sicrhau bod y rheolwr buddsoddiyn gwneud penderfyniadau yn seiliedig ar orwel amser priodol. Lle y gall
fod gan gronfa darged elw absoliwt neu darged tymor byrrach, mae hyn yn ychwanegol at darged
perfformiad tymor hwy fel arfer. Yn achos asedau a reolir yn weithredol, mae'r Ymddiriedolwyr yn disgwyl
i'r targed perfformiad tymor hwy hwn fod yn ddigonol i sicrhau bod buddiannau yn cael eu halinio'n
briodol.

Mae'r Ymddiriedolwyr yn disgwyl bod y rheolwr buddsoddi yn pleidleisio ac yn ymgysylltu ar ran
daliannau'r Cynllun ac mae'r Cynllun yn monitro'r gweithgarwch hwn yn y Datganiad Gweithredu yn
Adroddiad Blynyddol a Chyfrifon y Cynllun. Nid yw'r Ymddiriedolwyr yn disgwyl i ystyriaethau
amgylcheddol, cymdeithasol a llywodraethu gael eu diystyru gany rheolwyr buddsoddi mewn ymdrech i
gyflawni unrhyw dargedau byrdymor.

Mae'r Ymddiriedolwyr yn monitro perfformiad y rheolwr buddsoddi dros y tymor canolig i hirdymor yn
unol &'u nodau a'u credoau a'r rhwystrau sy'n eu hwynebu.

Mae'r Cynllun yn buddsoddi'n bennaf mewn cronfa ar wahan. Caiff y rheolwr buddsoddi ei dalu gan yr
Ymddiriedolwyr yn seiliedig ar yr asedau a reolir ganddo ar ran yr Ymddiriedolwyr. Wrth i'r cronfeydd dyfu,
yn sgil buddsoddiad llwyddiannus gan y rheolwr buddsoddi, bydd yn cael mwy, ac wrth i werthoedd
ddisgyn, bydd yn cael llai.

Ym marn yr Ymddiriedolwyr, mae'r strwythur ffioedd hwn yn galluogi'r rheolwr buddsoddii ganolbwyntio
ar berfformiad hirdymor heb boeni y bydd gostyngiadau byrdymor mewn perfformiad yn cael effaith
sylweddol ar refeniw.

Mae'r Ymddiriedolwyr yn gofyn i ymgynghorydd buddsoddi'r Cynllun asesu a yw'r ffi rheoli asedau yn
gyson a'r farchnad pan gaiff y rheolwr ei ddewis, a chaiff priodoldeb y taliadau rheoli blynyddol ei ystyried
yn rheolaidd fel rhan o'r adolygiad o'r Datganiad o Egwyddorion Buddsoddi.

10.13

10.14

10.15

10.16

Mae'r Ymddiriedolwyr yn cydnabod y gall costau trosiant y portffolio effeithio ar berfformiad eu
buddsoddiadau. Caiff perfformiad cyffredinol ei asesu fel rhan o'r broses flynyddol o fonitro
buddsoddiadau.

Yn ystod y broses o benodi'r rheolwr buddsoddi, gall yr Ymddiriedolwyr ystyried lefelau trosiant por tffolio
yn y gorffennol a lefelau trosiant a ragwelir. Pan nodir tanberfformiad, gellir ymchwilio i wyriadau o'r lefel
trosiant ddisgwyliedig gyda'r rheolwr buddsoddi dan sylw os teimlir y gallai'r rheolwr fod wedi gwneud
cyfraniad sylweddol i'r tanberfformiad hwnnw. Mae asesiadauyn adlewyrchu amodau'r farchnad acarferion
grwpiau cyfoedion.

Nid oes unrhyw delerau cytundeb rhagosodedig gyda'r rheolwr buddsoddi.

Caiff addasrwydd y modd y dyrennir asedau'r Cynllun a'i aliniad parhaus & chredoau buddsoddi'r
Ymddiriedolwyr eu hasesu bob tair blynedd, neu pan fydd newidiadau yn golygu ei bod yn fwy priodol
gwneud hynny'n amlach. Fel rhan o'r adolygiad hwn, asesir priodoldeb parhaus y rheolwyr buddsoddi a'r
cronfeydd penodol a ddefnyddir.

11. Cytundeb

11.1

Mae'r Ymddiriedolwyr wedi cytuno ary datganiad hwn, sy'n disodli unrhyw ddatganiadau blaenorol. Bydd
copiau o'r datganiad hwn ac unrhyw ddiwygiadau dilynol ar gael i'r cyflogwr, y rheolwr buddsoddi, yr
actiwari ac archwilydd y Cynllun ar gais.

Llofnodwyd:.............ccooiiiiiiie e Dyddiad......................
Ar ran Cynllun Pensiwn Cynllun Pensiwn Eglwys Bresbyteraidd Cymru

Atodiad 1 Nodyn ar bolisi buddsoddi‘r Cynllun ar 30
Mehefin 2020 mewn perthynas a'r Datganiad cyfredol o
Egwyddorion Buddsoddi

1. Y cydbwysedd rhwng gwahanol fathau o fuddsoddiad

Mae gan y Cynllun ddyraniad asedau strategol fel y nodir yn y tabl isod, y cytunwyd arno ar 6l ystyried
proffil rhwymedigaeth y Cynllun, ei sefyllfa ariannu, elw disgwyliedig y dosbarthiadau gwahanol o asedau
a'r angen i arallgyfeirio.

Meincnod ac Ystodau Rheoli

Nodir y meincnod canolog a'r ystodau rheoli dewisol yn y tabl:

Dosbarth yr ased Dyraniad Isafswm Uchafswm
Portffolio Twf 35% 30% 40%
Ecwitiau (Byd-eang) 85% 50% 100%
Dewisiadau amgen 15% 0% 50%
Portffolio Diogelu 65% 60% 70%
Bondiau Corfforaethol 50% 45% 55%
Giltiau Mynegrifol 50% 40% 55%
Giltiau Llog Sefydlog 0% 0% 15%
Arian Parod 0% 0% 7.5%

Mae amodau eraill yn cynnwys:

e Rhaid i 75% o'r amlygiad i arian cyfred tramor yn y portffolio Ecwitiau Byd-eang gael ei ragfantoli

yn 6l i sterling;

¢ Dylai fod gan yr holl fondiau gyda'i gilydd statws cyfartalog o A o leiaf;

e Cyfnod meincnod vy Portffolio Diogelu fydd 16 mlynedd. Yn &l disgresiwn Sarasin, gall cyfnod y
Portffolio Diogelu amrywio +/- 2.5 mlynedd o gymharu a'r meincnod.




2. Cyfyngiadau ar Fuddsoddi

Mathau o Fuddsoddiad:

Uchafswm gwerth

Dim buddsoddiad mewn cronfeydd rhagfantoli, Eiddo Masnachol nac Eiddo Byd -eang

unrhyw fuddsoddiad penodol:

Defnydd deilliadol:

Cyfyngiadau Moesegol:

Gellir buddsoddi 10% o gyfanswm yr asedau ecwiti mewn ecwitiau gan ddyroddwr
unigol. Gellir buddsoddi 10% o gyfanswm yr asedau bondiau corfforaethol mewn
bondiau corfforaethol a ddyroddir gan ddyroddwr unigol. Nid oes unrhyw gyfyngiad ar
y swm y gellir ei fuddsoddi mewn un gronfa gyfun (yn amodol ar yr uchod) na dyroddiad
giltiau.

Gellir defnyddio deilliadau ond dim ond at ddibenion rhagfantoli arian cyfred neu
yswiriant portffolio.

Ni chaiff arian ei fuddsoddi mewn cwmniau y gwyddys eu bod, yn fwriadol, wedi
diystyru'r ffaith bod yr amgylchedd yn cael ei lygru mewn unrhyw ffordd sylweddol, neu
y canfyddir eu bod yn gysylltiedig a'r canlynol:

(mae'r rhif mewn cromfachau yn cyfeirio at uchafswm y ganran refeniw sy'n deillio o
bob un o'r meysydd hyn)

e Cynhyrchu diodydd alcoholig (5%)

e Cynhyrchu cynhyrchion tybaco (0%)

e Gwerthu cynhyrchion tybaco (ynghyd ag unrhyw broses gynhyrchu) (10%)

e Gwerthu diodydd alcoholig (ynghyd ag unrhyw broses gynhyrchu) (20%)

e  Cynhyrchu arfau cyfan, llwyfannau arfaua systemau arfau (niwclear a
chonfensiynol) (0%)

e Cynhyrchu neu werthu rhannau strategol ar gyfer systemau arfau (niwclear a
chonfensiynol) (10%)

e Cynhyrchu gwasanaethau adloniant i oedolion neu ddarparu mynediad i'r cyfryw
wasanaethau (ac eithrio sianelau cyfathrebu symudol) (1%)

¢ Cyhoeddi neu gyfanwerthu cylchgronau neu bapurau newydd pornograffig (1%)

e Busnes hapchwarae neu ddarparu mynediad i'r cyfryw fusnesau (5%)

Yn ogystal, ni chaiff arian ei fuddsoddi mewn cwmniau y canfyddir eu bod yn darparu
benthyciadau byrdymor ("benthycwyr diwrnod cyflog" fel y'u gelwir).

Lle bynnag y bo'n bosibl, bydd yr Ymddiriedolwyr yn ffafrio buddsoddiad penodol y
credant sy'n gymdeithasol gyfrifol yn hytrach nag un sy'n llai cymdeithasol gyfrifol. Aty
diben hwn, ystyr cymdeithasol gyfrifol yw buddsoddiad sy'n ceisio gwneud cyfraniad
cadarnhaol yn hytrach na chyfraniad negyddol i'r economi, yr amgylchedd a'r
gymdeithas y gwneir y buddsoddiad ynddo/ynddi.



Dewis buddsoddiadau

Mae'r Ymddiriedolwyr wedi penodi Sarasin yn rheolwr buddsoddi a fydd yn ymgymryd & gwaith
buddsoddi'r Cynllun o ddydd i ddydd.

Mae gan yr Ymddiriedolwyr hefyd gontract AVC gyda Prudential ar gyfer derbyn Cyfraniadau Gwirfoddol
Ychwanegol (AVC) gan yr aelodau.

Caiff y rheolwyr buddsoddi a'r darparwyr AVC eu hawdurdodi a'u rheoleiddio gan yr Awdurdod Ymddygiad
Ariannol.

Nodir y meincnodau buddsoddi ar gyfer y rheolwr buddsoddi a'r darparwr AVC isod:

Rheolwr Pwysoliad Meincnod
buddsoddi
Sarasin 32.5% Pob Stoc a Mynegai FTSE

32.5% Mynegai Dim Gilt Sterling ML BofA dros 10 Mlynedd (Cyfanswm

Elw)

21.25% Byd Cyfan FTSE (Cyfanswm Elw) Lleol (GBP)

8.75% Mynegai Byd Cyfan FTSE (Cyfanswm Elw)

5.0% LIBOR 1 Mis Arian Parod y DU (Cyfanswm Elw)

Darparwr Cronfa * Meincnod Tal blynyddol
AVC
Prudential Cronfa Adnau Cyfradd sylfaenol Y nod yw diogelu Nid yw'n glir -
Banc Lloegr gwerthoedd cyfalaf — caiff ei gynnwys
gwarentir na fydd wrth gyfrifo llog

cynilion aelodau yn
lleihau mewn gwerth.
Yn ennill cyfradd
amrywiol o log misol
yn unol a chyfradd
sylfaenol Banc Lloegr.

Caiff perfformiad y rheolwyr buddsoddi ei fonitro mor aml ag y bydd yr Ymddiriedolwyr yn ei ystyried sy'n
briodol yn sgil yr amgylchiadau cyfredol. Mae'r broses fonitro yn ystyried perfformiad yn y byrdymor a'r
hirdymor.

Caiff y trefniant AVC ei adolygu o bryd i'w gilydd.



Cytundebau ffioedd

Crynhoir y trefniadau ffioedd a Sarasinisod:

0.75% y fl. + TAW ary £8m cyntaf;
0.50% y fl. + TAW ary £10m nesaf;
0.35% y fl. + TAW wedi hynny.

Yn ogystal a'r taliadau rheoli blynyddol a nodir uchod, bydd treuliau ychwanegol yn gymwys mewn
perthynas a chronfeydd (sy'n cwmpasu ffioedd cyfreithiol, cyfrifyddu ac archwilio ar gyfer pob cronfa.

Mae'r Ymddiriedolwyr wedi penodi Barnett Waddingham LLP i'w cynghori ar faterion buddsoddi. Fel arfer,
caiff Barnett Waddingham ei dalu ar sail costam amser, er y gellir cytuno ar ffioedd sefydlog ar gyfer tasgau
penodol.

Buddsoddiadau a dadfuddsoddiadau

Gwneir buddsoddiadau a dadfuddsoddiadau o'r Cynllun yn unol a'r mandad dewisol a ddarperir i Sarasin.



Atodiad 2 Nodyn ar ystyriaethau ariannol perthnasol,
arfer hawliau a gweithgareddau ymgysylltu, a materion
anariannol

Polisi ar ystyriaethau ariannol perthnasol

Mae'r Ymddiriedolwyr yn cael hyfforddiant gan eu cynghorydd buddsoddi ar ffactorau amgylcheddol,
cymdeithasol a llywodraethu. Aeth yr Ymddiriedolwyr ati i ystyried y canfyddiadau ymchwil a gyflwynwyd yn yr
hyfforddiant hwn wrth lunio eu barn ar berthnasedd ariannol ffactorau amgylcheddol, cymdeithasol a
llywodraethu sy'n berthnasol i fuddsoddiadau cyfredol y Cynllun. Yn seiliedig ar y canfyddiadau ymchwil a'u
trafodaethau, mae'r Ymddiriedolwyr yn cytuno y gallai'r ffactorau hyn effeithio ar broffil risg a/neu elw
buddsoddiadau'r Cynllun o bryd i'w gilydd.

Ym marn yr Ymddiriedolwyr, mae'r ffactorau amgylcheddol, cymdeithasol a llywodraethu yn ariannol berthnasol
ac felly mae ganddynt bolisi i ystyried y ffactorau hyn, ynghyd & ffactorau eraill, wrth ddewis neu adolygu
buddsoddiadau'r Cynllun.

O ystyried proffil aeddfedrwydd y Cynllun a'r nod o ariannu buddiannau aelodau yn y dyfodol o asedau'r Cynllun
wrth iddynt ddod yn ddyledus, mae gan yr Ymddiriedolwyr orwel hirdymor a ddefnyddir i ystyried perthnasedd
ariannol ffactorau amgylcheddol, cymdeithasol a llywodraethu (gan gynnwys newid yn yr hinsawdd ond heb fod
yn gyfyngedig i hynny). Mae hwn yn debygol o fod o leiaf bum mlynedd o ddyddiad y Datganiad hwn o
Egwyddorion Buddsoddi.

Aeth yr Ymddiriedolwyr ati i asesu'r broses gyfredol o integreiddio ffactorau amgylcheddol, cymdeithasol a
llywodraethu ar gyfer y rheolwr buddsoddi, yn seiliedig ar y wybodaeth a gasglwyd gan yr ymgynghorydd
buddsoddiac a ddarparwyd gan y rheolwr. Mae'r Ymddiriedolwyr yn fodlon bod gan y rheolwr brosesau addas
ar waith ar gyfer ystyried ffactorau amgylcheddol, cymdeithasol a llywodraethu gan gynnwys, lle y bo'n
berthnasol, wrth ddewis, cadw a gwireddu'r buddsoddiadau sylfaenol yn y cronfeydd ariannol.

Mae'r Ymddiriedolwyr yn dirprwyo'r gwaith o ystyried yr holl ffactorau ariannol perthnasol mewn perthynas a
phennu'r daliannau sylfaenol, gan gynnwys ffactorau amgylcheddol, cymdeithasol a llywodraethu, i reolwr
buddsoddi'r Cynllun fel rhan o'i waith rheoli o ddydd i ddydd.

Mae'r Ymddiriedolwyr yn ystyried sut y caiff ffactorau amgylcheddol, cymdeithasol a llywodraethu eu
hintegreiddio ym mhrosesau rheoli cronfeydd rheolwyr y Cynllun wrth ddewis/penodi, monitro, disodli ac
ymgysylltu a chronfeydd a rheolwyr fel a ganlyn:

Dewis cronfeydd a phenodi rheolwyr:

Wrth ddewis buddsoddiadau newydd, bydd yr Ymddiriedolwyr yn gofyn am wybodaeth am fanylion integreiddio
ffactorau amgylcheddol, cymdeithasol a llywodraethu fel rhan o'r cynigion. Bydd rhagoriaeth rheolwr buddsoddi
yn y maes hwn yn ystyriaeth allweddol, ynghyd & ffactorau eraill, gan gynnwys perfformiad hanesyddol neu
ffioedd (ond heb fod yn gyfyngedig i hynny).

Monitro rheolwyr ac ymgysylltu 4 nhw:

Mae gan reolwr buddsoddi'r Cynllun ei bolisi, ei broses integreiddio a'i adnoddau ei hun ar gyfer ffactorau
amgylcheddol, cymdeithasol a llywodraethu fel rhan o'i brosesau a'i allu rheoli ehangach.

Ymhellach i'r adroddiad cychwynnol a roddwyd i'r Ymddiriedolwyr sy'n nodi manylion integreiddio ffactorau
amgylcheddol, cymdeithasol a llywodraethu ar gyfer rheolwr buddsoddi cyfredol y Cynllun, bydd yr
Ymddiriedolwyr yn parhau i fonitro ac asesu'r rhain yn flynyddol. O bryd i'w gilydd, gall yr Ymddiriedolwyr ofyn
i'r rheolwr buddsoddi fynychu cyfarfodydd a rhoi diweddariadau ary cronfeydd. Gall yr Ymddiriedolwyr ofyn i'r



wybodaeth honno gynnwys diweddariad ar ystyriaethau sy'n ymwneud a ffactorau amgylcheddol, cymdeithasol
a llywodraethu.

Os, fel rhan o'r broses fonitro reolaidd hon neu'n seiliedig ar unrhyw ddiweddariadau ad hoc a ddarperir gan yr
ymgynghorydd buddsoddi, y caiff unrhyw faterion sy'n ymwneud yn benodol &'r ffactorau amgylcheddol,
cymdeithasol a llywodraethu eu nodi, gall yr Ymddiriedolwyr ofyn am ragor o wybodaeth gan y rheolwr
buddsoddi mewn perthynas a'r materion hyn a gallant gysylltu ag ef yn uniongyrchol neu drwy eu
hymgynghorydd buddsoddii'w trafod.

Disodli cronfeydd a rheolwyr:

Os nodir unrhyw faterion sylweddol sy'n ymwneud ag integreiddio ffactorau amgylcheddol, cymdeithasol a
llywodraethu mewn perthynas a'r rheolwr buddsoddi, gall yr Ymddiriedolwyr ddewis ei ddisodli. Yn unol &'r broses
o ddewis cronfeydd a phenodi rheolwyr, bydd diffygion y rheolwr buddsoddi yn y maes hwn yn ystyriaeth
allweddol wrth ystyried ei ddisodli, ynghyd a ffactorau eraill, gan gynnwys perfformiad hanesyddol neu ffioedd.

Bydd yr Ymddiriedolwyr hefyd yn ystyried ffactorau amgylcheddol, cymdeithasol a llywodraethu wrth ddyrannu
asedau strategol, ac wrth adolygu buddsoddiadau'r Cynllun yn barhaus. Mae'r Ymddiriedolwyr yn sylweddoli y
bydd y dull o ymgorffori ffactorau amgylcheddol, cymdeithasol a llywodraethu yn y strategaeth a'r broses
fuddsoddi yn wahanol yn dibynnu ar y dosbarth o asedau. Ym marn yr Ymddiriedolwyr, gall materion
amgylcheddol, cymdeithasol a llywodraethu fod yn ariannol berthnasol i'r elw a addesir yn 6l risg a gyflawnir gan
bob un o ddaliannau'r Cynllun. Felly, disgwylir i'r rheolwr ystyried yr holl ystyriaethau ariannol perthnasol, gan
gynnwys ffactorau amgylcheddol, cymdeithasol a llywodraethu ond heb fod yn gyfyngedig i hynny, wrth reoli'r
cronfeydd.

Polisi ar arfer hawliau pleidleisio

Polisi'r Ymddiriedolwyr ynghylch arfer hawliau sy'n ymwneud a buddsoddiadau, gan gynnwys hawliau i bleidleisio,
acymgymryd a gweithgareddau ymgysylltu mewn perthynas a'r buddsoddiadau, yw y dylai'r hawliau hyn gael eu
harfer gan y rheolwr buddsoddi ar ran yr Ymddiriedolwyr. Wrth wneud hynny, mae'r Ymddiriedolwyr yn disgwyl
i'r rheolwr buddsoddi ddefnyddio ei ddylanwad fel buddsoddwr proffesiynol i arfer hawliau a dyletswyddau'r
Ymddiriedolwyr fel cyfranddalwyr, gan gynnwys, lle y bo'n briodol, ymgysylltu a8 chwmniau sylfaenol y buddsoddir
ynddynt er mwyn hyrwyddo llywodraethu corfforaethol da ac atebolrwydd ac er mwyn deall sut mae'r cwmniau
hynny yn ystyried materion amgylcheddol, cymdeithasol a llywodraethu yn eu busnesau.

Bydd yr Ymddiriedolwyr yn monitro materion perthnasol ac yn ymgysylltu a'r rheolwr buddsoddi ynghylch
materion o'r fath (gan gynnwys materion sy'n ymwneud adyroddwr dyled neu ecwiti, gan gynnwys ei berfformiad,
strategaeth, strwythur cyfalaf, y gwaith o reoli gwrthdaro buddiannau gwirioneddol neu bosibl, risgiau, effeithiau
cymdeithasol acamgylcheddol a materion llywodraethu corfforaethol), drwy ymgynghorydd buddsoddi'r Cynllun.

Gofynnir i'r rheolwr buddsoddi ddarparu manylion ynghylch ei bolisi gwarchod a'i weithgareddau ymgysylltu o
leiaf bob blwyddyn. Bydd yr Ymddiriedolwyr, gyda mewnbwn gan eu hymgynghorydd buddsoddi, yn monitro ac
yn adolygu'r wybodaeth a ddarperir gan y rheolwr buddsoddi. Caiff crynodeb o weithgarwch ymgysylltu a
phleidleisiau allweddol y rheolwr buddsoddi ei gynnwys yn Natganiad Gweithredu blynyddol yr Ymddiriedolwyr
yng Nghyfrifon y Cynllun. Lle y bo'n bosibl ac yn briodol, bydd yr Ymddiriedolwyr yn gofyn i'w rheolwr buddsoddi
am ragor o wybodaeth ac yn gofyn iddo gadarnhau bod ei bolisiau yn cydymffurfio a'r egwyddorion a nodir yng
Nghod Gwarchod y Cyngor Adrodd Ariannol ar gyfery DU. Mae pob un o reolwyr y Cynllun yn llofnodwyr i God
Gwarchod y DU neu god cyfatebol.

Polisi ar Warchod a gweithgareddau ymgysylitu

Mae'r Ymddiriedolwyr yn cydnabod pwysigrwydd risgiau amgylcheddol, cymdeithasol a llywodraethu a risgiau
sy'n gysylltiedig a'r hinsawdd yn eu fframwaith buddsoddi. Wrth ddirprwyo penderfyniadau buddsoddi i'w
rheolwyr buddsoddi, maent yn rhoi meincnod iddynt. Disgwylir i reolwyr buddsoddi naill ai ddilyn y meincnod
hwnnw neu ragori arno. Gall y rheolwr buddsoddi ddewis, yn 0l ei ddisgresiwn, ble y bydd yn buddsoddi o fewn



strwythur cyfalaf cwmni y buddsoddir ynddo (yn amodol ar gyfyngiadau'r mandad), boed yn uniongyrchol neu
fel ased mewn cronfa gyfun.

Ym marn yr Ymddiriedolwyr, mae ystyriaethau sy'n ymwneud & risgiau amgylcheddol, cymdeithasol a
llywodraethu a risgiau sy'n gysylltiedig a'r hinsawdd yn cwmpasu holl strwythur corfforaethol a gweithgareddau
cwmni h.y. maent yn berthnasol i offerynnau neu ddaliannau ecwiti, credyd a seilwaith. Mae'r Ymddiriedolwyr
hefyd yn cydnabod bod materion amgylcheddol, cymdeithasol a llywodraethu a materion sy'n gysylltiedig a'r
hinsawdd yn datblygu'n gyson, yn yr un modd a'r cynhyrchion sydd ar gael yn y diwydiant rheoli buddsoddiadau
er mwyn helpu i reoli'r risgiau hyn.

Mae'r Ymddiriedolwyr yn ystyried ei bod yn rhan o rél eu rheolwr buddsoddi i asesu a monitro datblygiadau yn
strwythur cyfalaf pob cwmni y mae'r rheolwyr yn buddsoddiynddo ar rany Cynllun neu fel rhan o'r gronfa gyfun
y mae gan y Cynllun unedau ynddo.

Mae'r Ymddiriedolwyr hefyd yn ystyried ei bod yn rhan o r6l eu rheolwyr buddsoddi i asesua monitro'r ffordd y
mae'r cwmniau y maent yn buddsoddi ynddynt yn rheoli datblygiadau o ran materion amgylcheddol,
cymdeithasol a llywodraethu ac, yn benodol, risgiau sy'n gysylltiedig a'r hinsawdd, ar draws rhannau perthnasol
o strwythur cyfalaf pob cwmni y mae'r rheolwyr yn buddsoddiynddo ar ran y Cynllun.

Os bydd rheolwr buddsoddi yn methu yn hyn o beth, dylai gael ei nodi wrth fynd ati i fonitro buddsoddiadau'r
Cynllun.

Mae ymgynghorydd buddsoddi'r Cynllun yn annibynnol ac nid oes unrhyw ran o'i fusnes yn darparu
gwasanaethau rheoli asedau. Mae hyn, a'r ffaith ei fod yn cael ei reoleiddio gan yr Awdurdod Ymddygiad Ariannol,
yn golygu bod yr Ymddiriedolwyr yn hyderus nad oes unrhyw wrthdaro buddiannau mewn perthynas ag
argymhellion rheolwr buddsoddi.

Mae'r Ymddiriedolwyr yn disgwyl i'r rheolwr buddsoddifeddu ar bolisi gwrthdaro buddiannau mewn perthynas
a'i weithgareddau ymgysylltu a'i weithrediadau parhaus. Wrth wneud hynnny, cred yr Ymddiriedolwyr eu bod
wedi rheoli'r potensial y bydd gwrthdaro buddiannau wrth benodi'r rheolwr buddsoddia gwrthdaro buddiannau
rhwng yr Ymddiriedolwr, y rheolwr buddsoddia'r cwmniau y buddsoddir ynddynt.

Wrth ddewis ac adolygu eu rheolwyr buddsoddi, lle y bo'n briodol, bydd yr Ymddiriedolwyr yn ystyried polisiau'r
rheolwyr buddsoddiynghylch ymgysylltu a'r ffordd y mae'r polisiau hyn wedi cael eu rhoi ar waith.

Polisi ar gyfer ystyried materion anariannol

Mae'r Ymddiriedolwyr yn ystyried yr ystyriaethau moesegol a nodir yn Atodiad 1 i'r Datganiad hwn. Bydd yr
Ymddiriedolwyr yn adolygu'r polisi ar faterion anariannol o bryd i'w gilydd.

Lle bynnag y bo'n bosibl, bydd yr Ymddiriedolwyr yn ffafrio buddsoddiad penodol y credant sy'n fwy cymdeithasol
gyfrifol yn hytrach nag un sy'n llai cymdeithasol gyfrifol. At y diben hwn, ystyr cymdeithasol gyfrifol yw
buddsoddiad sy'n ceisio gwneud cyfraniad cadarnhaol yn hytrach na chyfraniad negyddol i'r economi, yr
amgylchedd a'r gymdeithas y gwneir y buddsoddiad ynddo/ynddi.

Caiff penderfyniadau bob dydd ynghylch yr hyn sy'n gyfystyr & buddsoddiad cymdeithasol gyfrifol eu dirprwyo i
reolwr y gronfa, yn amodol ar unrhyw gyfyngiadau a osodir gan yr Ymddiriedolwyr o bryd i'w gilydd yn
ysgrifenedig.



